
Erroko eta Mezkirizko tunelak UPS izendatzeko izapideak hasi dira
Bi proiektuak Pirinioetako Plan Estrategikora, inguruko eskaera nagusi moduan, eta Nafarroa 2012 Planera bilduta daude
Osteguna, 2010eko apirilaren 29a.  Lurraldea Antolatzeko Batzordeak, Amelia Salanueva Murguialday Etxebizitza eta Lurraldearen Antolamendu kontseilaria buru dela, N-135 Iruña-Frantzia errepidean Luzaidetik dauden Erroko eta Mezkirizko tunelak Udalez gaindiko Proiektu Sektorial izendatzeko izapideak abiatu ditu. Joan den asteartean, apirilak 27, egindako batzarrean, Herri Lan, Garraio eta Komunikazio Departamentuak sustatzen dituen bi tunel horietako UPSren izapidetza abiatzearen aldeko lehenengo txostena eman zen. 

Bi proiektuak Pirinioetako Plan Estrategikora bilduta daude, inguruko eskaera nagusi moduan, baita Nafarroa 2012 Planera ere, lehentasunezko jardun moduan. Bi tunelak eraikitzea Erro eta Aezkoa ibarrekin eta Luzaide, Orreaga eta Auritz udalerriekin komunikazioa hobetzeko planteatu da, baita Frantziarekin lotzeko ere. 

UPSak jendaurreko erakusketaren bidez izapidetuko dira eta alternatiba desberdinak dituzte. Alternatiba horiek alderdi funtzional, ekonomiko eta ingurumenekoei lotuta baloratuko dira, trazadurarik egokiena hautatzeko, hori onetsi eta gauzatuko baita azkenean.

Mezkirizko tunelaren proiektua
Mezkirizko tunelaren proiektuak, Erroibarreko herriak soillik ukitzen dituenak, Aurizberriko saihesbidea barruan hartzen du, eta printzipioz bi aukera planteatzen dira, Aurizberrirako lotune eta sarbideekin: 

Lehenenego proposamena, Iparraldeko proposamena, Aurizberri herriaren iparraldetik igarotzen da, 5,4 km ditu Mezkiritz eta Aurizberri bitartean eta N-135 errepideak Mezkirizko tunelaren sarrerarekin duen gurutzagunean hasten da. Aurreikusitako tunelak 472 metroko luzera du. Kasu honetan, proiekturako kalkulatutako zenbatekoa gutxi gorabehera 17,9 milioi eurokoa da.

Bigarren aukera, Hegoaldeko proposamena, aurreko proposamenaren leku berean abiatzen da baina hego-ekialderantz egiten du, Aurizberrirantz. 157 metroko tunel faltsua eta herria hegoaldetik inguratzea planteatu da. Alternatiba honetarako kalkulatutako aurrekontua 12,7 milioi eurokoa da gutxi gorabehera.
Erroko tunelaren proiektua
Erroko tunelaren proiektuan, trazadurak Erro eta Esteribar udalerriak ukitzen ditu. Jardun honetarako bost aukera planteatu dira eta guztiak Magna harrobiaren parean abiatzen dira, Zubiri hego-ekialdean, eta Erroko hirigunearen hego-ekialdera iristen dira. Kasu guztietan, portua saihesteko tunelaren luzera 2 km ingurukoa da.
Hauek dira kasu honetan bost trazadura posibleak:

1. Hegoaldea-Hegoaldea: Trazadura tarte lau batekin hasten da. Gaur egungo N-135 errepidetik ipar-mendebalderantz abiatzen da, eta errepide honen eta Arga ibaiaren artean maila desberdinean lotunea egitea planteatu da, bi bazterretan biribilguneak dituela. Puntu horretatik Zubiri herrira eta Osteritzera doan NA-2335 errepidera sartzen da. Arga ibaia 100 metroko bidezubi batekin zeharkatzen du. Ondoren, Done Jakue bidearen jarraipena azpiko pasabide batekin konpondu ondoren, errekaren hegoaldeko hegaletik tunelaren serrerara jotzen du. Tunelaren sarrera trazaduraren hasieratik 2,3 km-ra dago eta galeriak 2.317 metroko luzera izango duela aurreikusi da. Tuneletik irten eta Erro ibaia zeharkatu ondoren, ipar-ekialderantz jotzen du, N-2330 Urrotz-Erro errepidea gurutzatuz. Azken errepide horren jarraipena konpontzeko, goiko pasabide bat eraikiko da. Hemendik aurrera, trazadurak zuzen jarraitzen du ipar-ekialderantz Erroko hirigunearen hegoaldetik. Bigarren lotunea proiektatu da maila desberdinean, eta hortik Erroko hirigunean sartuko da. Lotune horren bidez, puntu honetan bat egiten duten errepide hauekin lotura konpontzen da: NA-2330 Urrotz-Erro, NA-2332 Aintzioa eta NA-2333 Esnotz. Azkenean, aipatu lotunea igaro eta hasierako puntutik 6,6 km-ko bidea egin ondoren, N-135 errepidearekin bat egiten da. Balizko trazadura honetarako 81,4 milioi euroko kostua kalkulatu da.

2. Hegoaldea-Iparraldea: Trazadura lehenengo bi kilometroetan Hegoaldea-Hegoaldea trazaduraren modukoa da. Hortik aurrera trazadurak ipar-ekialderantz bira egiten du apur bat tunelera sartzeko, Hegoaldea-Hegoaldea ibilbideko tunela baino latitude handiagoan planteatuta dago eta. Tunelaren sarrera hasierako puntutik 2,6 km-ra dago, eta 1,9 km-ko luzera izango du. Erro ibaia gainditu ondoren, trazadurak NA-2330, NA-2332 eta NA-2333 errepideen bidegurutzeraino jarraitzen du, eta puntu horretan lotunea planteatu da maila desberdinetan. Puntu horretatik Erroren hirigunera sartuko da NA-2330 Urrotz-Erro eta NA-2333 Esnotz errepideekin dagoen lotura konponduz, puntu horretan NA-2332 Aintzioa errepidearekin bat egiten baitute. Lotune hori igaro eta hasieratik 6,4 km egin ondoren, N-135 errepidearekin bat egiten da. Proposamen honetarako 70,2 milioi euroko inbertsioa egin da gutxi gorabehera. 

3. Iparraldea-Iparraldea: Aurrekoen leku berean hasten da, Zubirin sartzeko antzeko lotunearekin. Hala ere, Arga ibaia aurreko proposamenetan baino iparralderago zeharkatzen da, 140 metroko luzerako zubi baten bidez. Tunelaren sarrera lehenengo bi aukeren antzekoa da, hasieratik 2,4 km-ra kokatuta dago eta galeriaren luzera 1,9 km-koa da. Irteeran, trazadura Hegoaldea-Iparraldea proposamenekoaren modukoa da, baita Erroko lutunea eta Urrotz-Erro, Esnotz eta Aintzioa errepideetako lotura ere. Kasu honetan, trazadura osoaren luzera 6,6 km-koa da, eta kalkuluen arabera, aurrekontua 69,9 milioi eurokoa da.

4. Iparraldea-Hegoaldea: Hasiera neurri handian Iparraldea-Iparraldea proposamenarekin bat dator, baina tuneleko sarrera Hegoaldea-Hegoaldea trazadurakoaren antzekoa da, hasieratik 2,3 km-ra, eta galeriaren luzera kasu honetan 2,3 km-koa da. Tunelaren irteeran, trazadurak Hegoaldea-Hegoaldea proposamenean bezala jarraitzen du, Erroko lotunea eta aipatutako errepideekiko lotura. Kasu honetan, trazadurak 6,8 km ditu eta aurreikuspenen arabera, aurrekontua 82,5 milioi eurokoa izango da.
5. Iparraldea-Bitartekoa: Proposamen honetan, Iparraldea-Iparraldea trazadurako hasiera eta tunelaren sarrera eta Hegoaldea-Hegoaldea trazadurako galeriaren irteera eta hortik aurrerakoa konbinatzen dira. Hemen tunela 2,1 km-koa da eta trazadura osoa 6,8 km-koa. Proposamen honetarako aurreikusitako gastua 76,3 milioi eurokoa da.

